
Fframwaith Cymhwysedd Iaith – Hunan Adfyfyriad  
 
Gellir gweld wrth gyfeirio at Atodiad 1, sef cynllun y wers 5 munud a ffilmiwyd yn y Brifysgol 

fy mod yn canolbwyntio’n benodol ar feithrin sgiliau llythrennedd cyd-fyfyrwyr yn y Gymraeg. 

Gwers a gynlluniwyd ar gyfer cyfweliad, roedd y ffocws ar Nodweddion Arddull. Rwyf wedi 

cynnwys y cynllun wers gyfan, er dim ond hyd at 5 munud o’r wers a gwnaed yn y Brifysgol 

(wedi’i addasu ychydig) er mwyn gallu mesur fy sgiliau ieithyddol yn erbyn meini prawf 

llwyddiant y Fframwaith Cymwyseddau Iaith i Athrawon.  

I ddechrau, fe wnes i ddosbarthu taflen waith (Atodiad 2) gyda’r dasg gychwynnol arni er 

mwyn cael fy nghyd-fyfyrwyr ar dasg yn syth; tasg syml o gydweddu diffiniadau gyda’u 

hystyr a pharodd dwy funud. Ar ôl rhoi cyfarwyddiadau ysgrifenedig ar y sgrin ryngweithiol 

(cefnogaeth ar gyfer dysgwyr gweledol), ac ar lafar (cefnogaeth ar gyfer dysgwyr clywedol), 

aeth fy nghyd-fyfyrwyr ati i weithio’n annibynnol ar y dasg, gan drafod ambell i dro am 

unrhyw gamsyniadau ac i wirio’u cynnydd. Bwriad y dasg hon oedd actifadu gwybodaeth 

flaenorol a datblygu ymwybyddiaeth iaith Llenyddiaeth fel eu bod yn gallu categoreiddio’r 

diffiniadau amrywiol yn ôl eu gweithrediad. Er bod fy nghyd-fyfyrwyr yn deall yr eirfa, roedd 

yn bwysig iddynt ymarfer meddwl am sut maent yn gallu defnyddio’r eirfa i ysgrifennu’n fwy 

soffistigedig gan ystyried yr effaith mae hwn yn cael wrth gynhyrchu delwedd yn ben y 

darllenwr. 

Yn dilyn hwn, cawsom drafodaeth fel grŵp ar eu canfyddiadau ar gyfer adborth. Roedd yr 

ymarfer hyn wedi gweithio'n dda iawn gan ofyn i fy nghyd-fyfyrwyr trafod eu hymatebion a 

chyfiawnhau eu dewisiadau. Roedd hwn yn creu ymdeimlad o gydweithio ac yn darparu’r 

cyfle iddynt ddatblygu eu sgiliau llythrennedd wrth iddynt ymdopi gyda’r derminoleg briodol i 

allu trafod, ystyried a gwerthuso eu gwaith eu hunain a gwaith eraill. Yn ogystal â hyn, 

roeddwn wedi sicrhau fy mod yn gwahaniaethu gan osod ‘HER’ ar y daflen waith ar gyfer 

gosod disgwyliadau uchel ac ymestyn y goreuon. Roedd cyfraniad fy nghyd-fyfyrwyr at y 

gweithgaredd hwn yn caniatáu adrodd yn ôl effeithiol a’r cyfle iddynt ddefnyddio terminoleg 

estynedig ag oedd yn addas i nod y wers ac yn datblygu eu dealltwriaeth o nodweddion 

arddull. Mae’n werth nodi bod caniatáu amser ar gyfer adrodd yn ôl ac adolygiad o’r dasg 

gychwynnol yn sicrhau cyfathrebu clir am y wybodaeth a’r cysyniadau sy’n berthnasol ar 

gyfer y wers (Rosenshine, 2012). Mae’n bwysig fy mod i yn helpu dysgwyr i gywiro gwallau a 

wneir wrth iddynt fynd ymlaen ac atgyfnerthu esboniadau yn gyson er mwyn sicrhau bod 

ganddynt afael gadarn ar y gwaith cyn symud ymlaen. 



Yn ddilynol, gofynnwyd i fy nghyd-fyfyrwyr symud ymlaen at dasg 2 wrth i mi unwaith eto 

arddangos cyfarwyddiadau ar y sgrin wedi’u hatgyfnerthu ar lafar. Roedd y dasg hon yn 

adeiladu ar yr hyn a gwnaed yn barod ac yn darparu’r cyfle ar gyfer ymarfer ychwanegol ar 

eirfa a therminoleg oedd eu hangen ar gyfer y wers ac er mwyn gallu dwyn i gof yn 

awtomatig (Rosenshine, 2012). Ceir tystiolaeth o ddatblygiad yn eu medrau llythrennedd fan 

hyn wrth iddynt ddefnyddio’u sgiliau darllen trwy sganio am y wybodaeth ag oedd yn 

berthnasol i’r dasg benodol hon h.y. dod o hyd i’r nodweddion arddull a’u hanodi.   

 

Yn ystod y cyfnod adrodd yn ôl ar ddiwedd y dasg hon, roeddwn yn sicrhau fy mod yn gofyn 

i bob unigolyn ateb er mwyn penderfynu pa mor dda y mae'r deunydd wedi'i ddysgu ac i 

weld os oedd angen cyfarwyddyd ychwanegol. Mae cwestiynu hefyd yn helpu ymarfer 

gwybodaeth newydd ac yn cysylltu deunydd newydd gyda dysgu blaenorol ac felly roedd fy 

nghwestiynu parhaus yn effeithiol yn y wers wrth alluogi i’m gyd-fyfyrwyr esbonio sut y 

daethpwyd o hyd i'r atebion. Yn ôl Rosenshine (2012), mae cwestiynau a thrafodaethau 

disgyblion yn hanfodol i’r ddarpariaeth o’r ymarfer angenrheidiol sy’n arwain at ddysgu 

effeithiol. 

 

Wrth adfyfyrio ar y wers, teimlaf fy mod wedi ei gyflwyno’n llwyddiannus gan ystyried 

cynnydd fy nghyd-fyfyrwyr tuag at gyflawni’r nod. Er hyn, rwy’n credu y gallaf fabwysiadu 

ffyrdd mwy effeithiol o gynnwys pob disgybl wrth ateb cwestiynau a chyfrannu yn wersi'r 

dyfodol. Ymhlith yr enghreifftiau, gall disgyblion: 

• Dweud yr ateb wrth gyfoed 

• Ysgrifennu’r ateb ar fwrdd gwyn ac yna ei ddal i fyny 

• Codi eu dwylo os ydyn nhw'n gwybod yr ateb 

• Codi eu dwylo os ydyn nhw'n cytuno â'r ateb mae rhywun arall wedi'i roi. 

Ar draws yr ystafell ddosbarth, pwrpas yr holl weithdrefnau hyn byddai darparu cyfranogiad 

gweithredol y disgyblion tuag at eu dysgu gan hefyd caniatáu i mi, fel yr athrawes, weld faint 

ohonynt sydd yn gywir ac yn hyderus. Byddai’r disgyblion yn defnyddio’u holl sgiliau 

ieithyddol megis gwrando, darllen, siarad ac ysgrifennu wrth gymryd rhan yn weithdrefnau 

o’r fath hyn. 

 

Mewn trafodaeth gyda fy nhiwtor personol ar ddiwedd y cyfnod addysgu hwn, dywed ei fod 

yn amlwg fy mod yn wirioneddol gwrando ar ddysgwyr, gan annog nhw wrth iddynt ateb a 

chyfrannu at y wers yn ogystal ag ehangu ar eu syniadau a safbwyntiau fel modd o sicrhau 

dealltwriaeth gadarn ac ystyrlon. Teimlaf fy mod yn gallu defnyddio’r Gymraeg yn naturiol 

wrth gyfathrebu ar lafar yn hyderus ac yn estynedig. Rwy’n gallu rhyngweithio ac arwain 

trafodaethau yn gyson ac yn gywir, gan hunan gywiro a chywiro dysgwyr lle bo angen. Yn 



ystod y wers, roeddwn yn darllen o’r sgrin ryngweithiol a’r daflen waith yn rhwydd ac yn 

eglur, gan ehangu ar yr hyn ddarllenaf wrth siarad gyda’r dysgwyr er mwyn cyfleu 

syniadau’n glir ac mewn ffordd briodol. Defnyddiais y Rhaglen Astudio Cymraeg ar gyfer 

lywio’r wers wrth ddarllen am y wybodaeth berthnasol i’w echdynnu a’i chynnwys yn fy 

nghynllun gwers. O ran y cynllun wers a’r adnoddau gwreiddiol sydd wedi’u hatodi, ceir 

tystiolaeth fy mod yn gallu cyflwyno gwybodaeth gan ysgrifennu’n ymestynnol ac yn gywir 

gyda chymorth cymorthfeydd electronig. 

Credaf fod gen i ddealltwriaeth gadarn o strategaethau addysgu a dysgu iaith ac rwy’n gallu 

defnyddio amrediad o’r strategaethau addysgu a dysgu iaith hyn yn effeithiol o ganlyniad i fy 

ngwaith cynllunio tu fewn i’m bwnc arbenigol: Ffrangeg a Sbaeneg. Ymddangosa 

llythrennedd wrth wraidd y MDaPh Ieithoedd, lythrennedd a Chyfathrebu gan fod y sgil yma 

yn cael eu haddysgu’n benodol. Caniatâ hwn felly i mi gyfrannu at ddatblygiad y sgil mewn 

ffordd hynod ‘naturiol a dilys yn hytrach nag fel elfennau ychwanegol’ (Donaldson, 2015, tud. 

6) trwy gydol fy Mhrofiad Addysgu Proffesiynol cyntaf mewn Ysgol Uwchradd Gymraeg yn 

ardal wledig De Cymru. Mae Atodiad 3 yn enghraifft o dasg gramadeg a gynlluniwyd ar gyfer 

gwers Ffrangeg blwyddyn 9 gyda’r bwriad o adeiladu ar sgiliau llythrennedd y dosbarth o’r 

rheolau sy’n rheoli’r cydberthnasau rhwng geiriau mewn iaith. Bwriad y dasg benodol hon 

oedd datblygu ymwybyddiaeth iaith Ffrangeg y disgyblion fel eu bod yn gallu categoreiddio'r 

geiriau amrywiol (gweler Atodiad 3) yn ôl eu gweithrediad er mwyn gwell deall cydberthynas 

yr eirfa a'u lleoliadau mewn brawddegau. Addysgir gramadeg mewn perthynas ag ysgrifennu 

gan amlaf, oherwydd disgwylir cywirdeb gan ddarllenwyr o’r ffurf ysgrifenedig safonol 

(Llywodraeth Cymru, 2013). Wrth adfyfyrio ar y dasg hon, nid oeddwn wedi ystyried pa mor 

heriol byddai nifer unigolion yn gweld y dasg am nad oedd ganddynt y ddealltwriaeth o 

ramadeg yn y Gymraeg i ganiatáu iddynt allu gwneud hwn mewn iaith dramor. Mae Hattie 

(2012) yn nodi pwysigrwydd athrawon yn adnabod eu dysgwyr a’r wybodaeth sydd ganddynt 

wrth baratoi gwersi gan fod angen dealltwriaeth drylwyr o’r hyn maent yn gallu’u wneud. O 

ganlyniad i hyn, sylweddolaf y byddai cynllunio wers ar ymwybyddiaeth iaith er mwyn 

canolbwyntio ar elfennau hanfodol gramadeg e.e. beth yn union yw berf, berfenw, 

arddodiad, adferf a.y.b. wedi bod yn fuddiol iawn i ddatblygu dealltwriaeth y dosbarth a 

galluogi’r disgyblion ysgrifennu yn ramadegol cywir fel yr amlinellir yn y FfLlRh. Yn bendant 

rhywbeth i ystyried wrth symud ymlaen.  

Hefyd, fe gynlluniais y meini prawf llwyddiant yn Atodiad 4 ar gyfer fy nosbarthiadau 

Ffrangeg blwyddyn 7 wrth i ni astudio'r thema 'Au Collège' sef bywyd ysgol. Amcan y wers 

hon oedd i'r disgyblion defnyddio geirfa pynciau ysgol, mynegi a chyfiawnhau barn er mwyn 

ysgrifennu darn unigol yn sôn am ba bynciau ysgol maent yn hoffi/ddim yn hoffi, a’r 



rhesymau dros hyn. Penderfynais greu'r pyramid adeiladol isod er mwyn amlygu i'r 

disgyblion ba wybodaeth i gynnwys a sut i strwythuro’u brawddegau. Fel y gellir gweld o'r 

enghraifft o waith disgybl, a hefyd adborth fy mentor (gweler Atodiad 4 am y ddau), maent yn 

awgrymu bod y dull yma wedi bod yn llwyddiannus yn y ffordd yr oedd yn cefnogi'r 

disgyblion i ffurfio brawddegau estynedig yn hyderus a chywir wrth weithio eu ffordd i fyny 

pob cam o'r pyramid. Yn ogystal â hyn, yr oeddwn wedi llunio'r pyramid i wahaniaethu gan fy 

mod yn addysgu dosbarthiadau gallu cymysg. Mae'r goleuadau traffig yn cynnig canlyniadau 

dysgu amrywiol ar sail y cynnwys e.e. brawddegau syml neu fwy cymhleth. Caniatâ hwn i'r 

disgyblion dewis y cynnwys (geirfa a strwythur) yr oeddent y mwyaf hapus a chyfforddus i 

ddefnyddio, gyda nifer yn herio'u hunain i gyrraedd y top.  

Yr wyf hefyd wedi cynnwys enghraifft o gywiro iaith disgybl ym mlwyddyn 8 (gweler Atodiad 

5) gan ei fod yn camddefnyddio ‘i gyd’ wrth gyfieithu o’r Ffrangeg i’r Gymraeg. Yn ogystal â 

hyn, gweler Atodiad 6 fel enghraifft o’r fath adborth ysgrifenedig yr wyf yn cyflwyno i fy 

nisgyblion yn dilyn tasgau a gwnaed yn eu llyfrau gan arddangos gwybodaeth o gywirdeb a’r 

awydd i drosglwyddo hyn i’r dysgwyr. 

Yn olaf, mae sesiynau Cymraeg y Brifysgol wedi darparu cyfle gwych i ymarfer agweddau 

hanfodol o’r iaith Cymraeg gan hyrwyddo ymdeimlad o ddysgu fel tîm. Gan ystyried ein 

hawydd i addysgu mewn ysgolion Cymraeg, bwriad y sesiynau yma oedd cryfhau ein sgiliau 

ieithyddol, codi hyder, cyfoethogi'r hyn a gallwn gynnig i'r plant a sicrhau safon ieithyddol 

uchel. Mynychais bob sesiwn iaith gyda ffocws ar: rhannau ymadrodd (Atodiad 7), cenedl 

enwau (Atodiad 8), cwestiynau (Atodiad 9), arddodiaid (Atodiad 10) a brawddegau negyddol 

(Atodiad 11). Teimlaf fod y sesiynau yn hanfodol i'w mynychu gan ystyried yr hyn y mae 

Donaldson (2015) yn argymell bod ein holl blant a phobl ifanc yn parhau i ddysgu'r Gymraeg 

hyd at 16 oed, gyda mwy o ffocws ar allu plant a phobl ifanc i gyfathrebu'n hyderus yn y 

Gymraeg mewn cyd-destunau pob dydd, gan gynnwys y gweithle. Dylai ysgolion cyfrwng 

Cymraeg weithredu fel canolbwynt ar gyfer y Gymraeg, gan ddarparu cymorth i athrawon ac 

ymarferwyr eraill mewn ysgolion cyfrwng Saesneg. Deallaf felly fy nghyfrifoldeb i fod yn fodel 

rôl ieithyddol. 

 

 

 

 

 



Atodiad 1 

Cynllun Gwers Cam 1 
Cynllun Gwers – Cam 1 Cynllun Gwers  

 
Darpar Athro  Carys Jones Dosbarth: Fframwaith Cymhwysedd Iaith 

(yn y Brifysgol) 
Maes Dysgu a Phrofiad neu 
Bwnc 

Iaith, Llythrennedd a 
Chyfathrebu 

Dyddiad: 25/02/2020 

Ffocws Gwers: Nodweddion Arddull 

Cysylltiadau ystyrlon â'r 
Cwricwlwm  

Llafaredd 
• cyfathrebu ar gyfer amrywiaeth o ddibenion a chyd-destunau, 

e.e. adrodd yn ôl 
• siarad a gwrando’n unigol, fesul pâr, mewn grwpiau ac fel aelod o 

ddosbarth 
• ymdrin â gweithgareddau lle y mae geiriau, eu hystyr, y rheswm 

dros eu dewis, a’u heffaith, yn ganolog 
• defnyddio terminoleg sy’n addas i’r sefyllfa neu’r diben 

Darllen 
• datblygu’r iaith a’r derminoleg briodol i allu trafod, ystyried a 

gwerthuso eu gwaith eu hunain a gwaith eraill, e.e. mewn 
testunau ysgrifenedig megis ymson 

Ysgrifennu 
• ar gyfer disgrifio 
• gan ddefnyddio amrywiaeth ac ystod o destunau di-dor a phytiog 

mewn amryw o ffurfiau, e.e. ymsonau 
• ysgrifennu barddonol sy’n defnyddio delweddu a dyfeisiau 

barddonol, e.e. nodweddion arddull 
• defnyddio ystod eang o ysgogiadau a symbyliadau e.e. profiadau 

a fideo 

Cysylltiadau ystyrlon â: 
Chyfrifoldebau 
trawsgwricwlaidd 

Siarad: Cydweithio a thrafod 
• nodi bod amrywiaeth o ddewisiadau o ran camau gweithredu a 

dod i gytundeb er mwyn cyflawni amcanion y grŵp 
Ysgrifennu 

• ysgrifennu brawddegau syml, cyfansawdd a chymhleth yn 
ramadegol gywir 

• ysgrifennu’n ramadegol gywir gan sicrhau bod amser a pherson y 
ferf yn gywir yn ei gyd-destun 

• defnyddio’r ystod lawn o atalnodi er mwyn gwneud i’r ystyr fod 
yn glir, e.e. yr hanner colon, y colon a chromfachau 

• defnyddio ystod eang o dermau technegol, iaith a mynegiant yn 
gyson â chynnwys y pwnc 

• defnyddio nodweddion priodol yn effeithiol 
• gwella gwaith ysgrifenedig: uwch lefelu ymson 

Targedau Personol (cysylltiedig â SAC ac wedi eu nodi mewn adolygiad wythnosol) 

 



 

 
Amcanion Dysgu (ffocws ar ddysgu – defnyddio geirfa ddealladwy): 

Bydd disgyblion yn dysgu i wneud y canlynol: 
1. Ysgrifennu ymson gan ganolbwyntio ar y defnydd o nodweddion arddull. 

 
Meini Prawf Llwyddiant  
(wedi eu cysylltu’n glir â phob Amcan Dysgu ac yn 
gysylltiedig â phroses a/neu gynnyrch dysgu) 

Asesu Dysgu’r Disgyblion 
Tystiolaeth (Beth sydd gan y dysgwyr i’w 
ddweud/ysgrifennu/gwneud/cynhyrchu i ddangos yr 
hyn a ddysgir) 

1. Disgyblion i dangos eu dealltwriaeth o 
nodweddion arddull o’r cychwyn oll wrth 
gydweddu’r diffiniadau gyda’u hystyr. 
 
2. Dod o hyd i 6 enghraifft o’r nodweddion 
arddull ar waith yn y darn. 
 
3. Defnyddio’r 6 nodwedd arddull hyn, ag 
unrhyw rhai arall, er mwyn ysgrifennu 
ymson. Rhaid cofio: 

✓ Nodi llif meddwl yn y foment 
honno. 

✓ Ysgrifennu yn y presennol (person 
cyntaf). 

✓ Defnyddio berfau’r presennol. 
✓ Disgrifio teimladau.  
✓ Defnyddio’r synhwyrau ac 

ebychiadau i greu awyrgylch. 
✓ Atalnodi’n addas. 

1. Paru’r diffiniad/ystyr (cyffelybiaeth, 
cymhariaeth, trosiad, personoli, rhestru, 
ansoddair). 
 
2. Anodi gan ddefnyddio’r diffiniad cywir o 
amgylch yr enghraifft yn y darn. 
 
3. Dychmygu eu bod nhw yng nghanol 
foment penodol (bydd fideo yn cael ei 
ddangos - gwelir isod am fwy o fanylder) ac 
ysgrifennu ymson unigol i’w bortreadu gan 
sicrhau maent yn cwrdd â’r meini prawf 
llwyddiant. 



 

Amser Gweithgareddau/Methodoleg/Cysyniadau 
Allweddol 

 (Rôl yr Athro – gan gynnwys pwyntiau dysgu 
allweddol a chwestiynau allweddol) 

Tasgau Disgyblion 
 (Rôl disgyblion – gan gynnwys strategaethau 

gwahaniaethu, ymgysylltu ag asesu ffurfiannol a 
gwaith cartref) 

 

Adnoddau 
 (Gan gynnwys gofyniad 

Iechyd a Diogelwch) 

 
 

Cyfnod 
agoriadol 

(gyda 
chysylltiadau 

â dysgu 
blaenorol) 

Croesawi’r disgyblion i’r ystafell ddosbarth gan 
ddosbarthu sticeri iddynt nodi eu henwau. 
 
Bydd y PPT ar y sgrin ac mi fyddai’n cyflwyno 
nod y wers i’r dosbarth.  
 
Tasg gychwynnol – Bydd cyfarwyddiadau ar y 
sgrin, ond byddaf yn atgyfnerthu hyn gan roi 
esboniadau ar lafar hefyd er mwyn sicrhau bod 
pawb yn deall gofynion y dasg.  
Dosbarthu’r taflennu ac esbonio bod gan bawb 2 
munud. 

Disgyblion i gymryd eu seddu, trefnu eu sticer a 
thawelu yn barod i ddysgu. 
 
 
 
 
Tasg gychwynnol – Disgyblion i weithio’n 
annibynnol ar y dasg hon gan ystyried y 
diffiniadau a’u hystyr: paru nhw. 
 

PPT ar y bwrdd 
rhyngweithiol 
 
 
 
 
Taflen gwaith y dasg 
gychwynnol (un i bob un) 

 
 

Addysgu a 
Dysgu 
Craidd 

Tynnu sylw’r disgyblion yn ôl yn dilyn y dasg 
gychwynnol er mwyn esbonio’r dasg nesaf. 
 
Tasg 1 – Ymson. Eto, bydd cyfarwyddiadau ar y 
sgrin ond ar gyfer y dasg hon byddaf yn esbonio 
ar lafar unwaith eto gan nodi bod gan y 
disgyblion 2 munud i gwblhau’r dasg yma. 
 
 
 

 
 
 
Tasg 1 – Disgyblion i anodi’r darn wrth iddynt 
ddod o hyd i enghreifftiau o’r nodweddion 
arddull yn y darn a ddarparwyd iddynt ar lif 
meddwl unigolyn yn ystod gêm rygbi Cymru.  
 
 
 

PPT ar y bwrdd 
rhyngweithiol 
 
 
 
 
 
 
 
 



 

 

 
 

 

 

 

 

 

 

 

 

 

 

 

 

 

 

 

 

 

 

 

Cwestiwn: Pwy wyliodd gêm Cymru yn erbyn 
Ffrainc dros y penwythnos? (arweiniad mewn i 
dasg 2). 
 
Tasg 2 – Fel rhan o’r dasg yma, byddaf yn 
arddangos clip fideo o anthem genedlaethol 
Cymru yn cael ei ganu ar ddechrau gêm Cymru 
yn erbyn yr Eidal yn Stadiwm Y Principality. Bydd 
cyfarwyddiadau’r dasg ar y sgrin ond cyn i’r 
disgyblion fynd ati i ysgrifennu ymson eu hun ar 
y foment honno, byddaf yn gofyn y cwestiwn: 
Beth sydd angen cofio wrth ysgrifennu ymson? 
Bydd hwn yn hybu trafodaeth gyflym ar feini 
prawf llwyddiant ysgrifennu ymson, ac yna 
byddaf yn arddangos y meini prawf ar y sgrin. 
Esbonio bod gan y disgyblion 10 munud i’r dasg 
hon. 

 
 
 
 
Tasg 2 – Disgyblion i ddefnyddio’u dychymyg er 
mwyn llwyddo yn y dasg o ysgrifennu ymson i 
bortreadu’r foment yn y clip fideo. Bydd angen 
iddynt sicrhau defnydd o nodweddion arddull a 
dilyn y meini prawf llwyddiant er mwyn cyflawni 
nod y dasg, a hefyd y wers. 

YouTube  

 
 

Sesiwn Gloi 

Tasg gloi – Agor ail PPT sydd yn cynnwys 6 bocs 
gwahanol ar y sleid gyntaf. Gofyn i unigolion 
amrywiol dewis bocs un ar ôl y llall. Bydd y bocs 
rwyf yn clicio yn trosglwyddo i sleid wahanol 
gyda chwestiwn penodol ar gynnwys y wers 
heddiw. 

Tasg gloi – Disgyblion i ymateb i’r 6 cwestiwn 
gwahanol sydd yn ymddangos ar y PPT wrth 
ysgrifennu eu hatebion ar bapur. 
 
Byddaf yn casglu eu hymatebion fel dull o asesu 
dealltwriaeth y dosbarth ar gynnwys y wers. 

PPT ar y bwrdd 
rhyngweithiol 



 

Atodiad 2 

Tasg gychwynnol 
 
 
 
 
 
 
 
 
 
 
 
 
 
 
 
 
 
 
 
 
                                   
 
 
 
 
 

 

 

 

 

 

 

 

 

 

Ymson 
 

Mae’r dorf o bobl yn gymysg o goch a glas. Gwelaf bawb yn gwenu, chwerthin, gweiddi a dathlu. Mae 

pob pâr o lygaid yn syllu fel tylluan. Syllu ar y cae lle dawnsia’r bêl o law i law. Clywaf galonnau pawb 

yn curo mor uchel â drwm wrth i’r cawr o ddyn deifio o dan y pyst. CYMRU AM BYTH! 

Gair sy’n disgrifio 

Techneg o nodi pethau un ar ol y llall 

Cymharu rhywbeth gyda rhywbeth arall 

Dweud bod rhywbeth fel rhywbeth arall 

Dweud bod rhywbeth yn rhywbeth arall 

Rhoi nodweddion person i wrthrych 

Rhestru 

Trosiad 

Cyffelybiaeth 

Cymhariaeth 

Ansoddair 

Personoli 

HER! 

Allwch chi feddwl am unrhyw nodweddion arddull arall? 
Nodwch nhw fan hyn. 



 

Atodiad 3 

Atodiad 5 

Atodiad 10 

 

 

 

 

 

 

 

 

 

 

 

Atodiad 11  

